
· Ek wil asb inteken op Verskil   /    Kanselleer asb my intekening op Verskil
· Verskil-argief
· Ons kampterreine :  Badseloop en Magaliesberg
· Bybel-Media:  www.bmedia.co.za 


3 November 2011
Terugvoer na afloop van Algemene Sinode 2011 - onder leiding van Moderatuur Noordelike Sinode

>>  Volledige inligting sal binnekort aan leraars en gemeentekantore deurgestuur word.  
Teken dus dié datums aan!

Onder leiding van die moderatuur van die Noordelike Sinode sal daar vier geleenthede wees waar leraars en ander gemeentelede eerstehands ingelig sal kan word oor sake wat by die Algemene Sinode aandag gekry het.  Die vier geleenthede sal wees:
· Donderdag 10 November * 10:00-13:00 * Rustenburg Proteapark
· Donderdag 10 November * 18:00-21:00 * Monumentpark
· Vrydag 18 November * 10:00-13:00 * Pietersburg Moederkerk
· Donderdag 24 November * 18:00-21:00 * Eloffsdal (nou deel van Mootvallei)

Bybel-Media nuus

Die week val Bybel-Media se fokus op drie puik nuwe publikasies (een vir leraars, een vir lidmate en een vir kinders) asook op die jongste Kerkbode. [Lees verder]
CLF-nuus

CLF-materiaal kan jou hande versterk in die 16 dae van aktivisme-veldtog  -  Die 16 dae van aktivisme teen geweld is ‘n inisiatief wat regoor die wêreld in die tydperk tussen 25 November en 10 Desember gevier word. 
CLF het verskeie pamflette wat handel oor temas wat aangespreek word in hierdie veldtog. [Lees verder]

Missie Japan 

Stephan van der Watt skryf soos volg: "Eerder laat as nooit … só is dit nou met hierdie gebedsflits. Die afgelope maand is my werk herhaaldelik onderbreek a.g.v. rekenaar-probleme, maar dis nou uitgesorteer. As ek dalk nie gereageer op ‘n dringende e-pos nie, laat weet asb. weer indien moontlik. Jammer vir die vertraging! Ek stuur intussen hierdie gebedsflits voordat ek binnekort (uiteindelik!) meer vertel oor die afgelope tyd se doen en late … dit is nou ás ons derdeling(seun) nie dalk intussen vroeër as verwag sy verskyning maak nie …" [Lees verder]
Kollega- en gemeente-nuus
Jaarboek 2012:  Die 2012-uitgawe van die Jaarboek van die NG Kerke sal vanaf Februarie 2012 beskikbaar wees. Gemeentes kan reeds vanaf November 2011 direkte bestellings plaas by 086 026 3342 of ’n e-pos stuur aan bestel@bmedia.co.za.

Hulp en Hoop Gemeenskapskerk (Potgietersrus-Suid Gemeente) vier hulle 25 Jarige Fees.  Die feesvieringe vind plaas op Sondag 13 November met ’n Nagmaalviering om 09:00 in die gemeentesentrum en gemeente-ete.
· Skakel gerus vir Dr. Chris Harris vir verdere navrae (082 335 1155).
.................................................................................................................................................................................
Mootvallei: Die volgende opleidingsessie in hospitaalbediening vind plaas op Sondag 20 November vanaf 15:00-17:00 by die nuwe Mootvallei (Eloffsdal NG Kerk) op die hoek van agstelaan en Fred Nicholsenstraat in die Moot. 
Kostes:   R50 per persoon of gratis, dit sluit werksboek en verversings in. 
Bespreek betyds by Retha Kruidenier 0824138462 of Jan Botha 0824756096.
Konferensies, Kursusse, geleenthede ens.

Sentrum vir Kontekstuele Bediening (Teologie UP) in samewerking met Sentrum vir Bedieningsontwikkeling Excelsus:   Vir besonderhede en inligting besoek die webbladsy van die Sentrum vir Kontekstuele Bediening (http://www.ccm.up.ac.za) onder Afrikaans (akademiese programme(. [Vir die November-kursusse, lees hier verder...]
Ander nuus
Help asseblief?  Alan Martins van Kanada, is op soek na ‘n ou stel  Sondagskool boeke (een van elk) wat vroeer in gebruik was (ongeveer 1975-1990) in die NG Kerk, van voorskool tot en met matriek  
*  Kontak hom asseblief by martiens@juno.com
..................................................................................................................................................................................
'n Dag van gebed vir personeel van die nooddienste  word op 23 November 2011 gehou.  Stabilis Treatment Centre, LifeMed Ambulance en MON AMI – Trauma Troops is vir die besondere geleentheid se reëlings verantwoordelik.  Om 12:00 die middag sal die gemeenskap saam met die personeel van die verskillende nooddienste bid vir hul veiligheid deur die feesseisoen.
* Die spesiale erediens word deur polisie Kapelaan Norman Mazibuko by NG Kerk – Villieria in 24ste laan om 12:00 (middag) gehou.  [Lees verder]

..................................................................................................................................................................................
Die Noordelike Teologiese Seminarium van die VGKSA nooi NG gemeentes uit om aan 'n fondsinsamelingsbal deel te neem.  [Lees gerus die brief van prof Klippies Kritzinger]

..................................................................................................................................................................................
Evangelisasienuus: VGKSA Noord-Transvaal  - lees die Oktober nuusbrief hier.

..................................................................................................................................................................................
Vakature:  Jeugwerker pos.  NG Kemptonpark-Oos in samewerking met Bredell Laerskool.

Sluitingsdatum: 11 November 2011
Toepaslike CV kan by die kerkkantoor ingehandig word of u kan dit faks/ epos. 
*  Navrae:  Tel: 011 979 1415 /  Faks: 0865173666  /  Epos: ngkpo@telkomsa.net
..................................................................................................................................................................................
Teologies-etiese bydrae van Etienne de Villiers : Konferensie - 09 November 2011. By hierdie geleenheid word sy teologies-etiese bydrae vanaf 1994 tot 2010 bespreek 
>>  Bevestig asb u bywoning: lesego.temane@up.ac.za
..................................................................................................................................................................................
Vakature:  Hoof van die Sentrum vir Bedieningsontwikkeling (EXCELSUS)

*  Diensaanvaarding 1 Februarie 2012 of so gou moontlik daarna. 

*  Die sluitingsdatum vir aansoeke is 11 November 2011 om 24:00. [Vir volledige inligting: kliek hier]
Verjaarsdagwense
Hartlike geluk aan die volgende persone met die viering van hulle geboortedag:
05/11:
Antoinette Viljoen (Quaggapoort, christo.viljoen@qmuzik.com)

06/11
Dianda Snyman (Universiteitsoord, fritz@universiteitsoord.co.za)

07/11:
Ilze Meyer (Pietersburg-Oos, tjhmeyer@mweb.co.za)

08/11:
Erika Lemmer (Magalieskruin, louis.lemmer@telkomsa.net)

09/11:
Christine Haarhoff (Rooihuiskraal, emilh@absamail.co.za)


Annelie Benadé (SA Gemeente, christob@sagemeente.com)


Angelique Jordaan (Rustenburg-Bergsig, pieter@ngbergsig.co.za)

10/11:
Ilse de Beer (Springbokvlakte, ngspringbok@pcwireless.co.za)

11/11:
Yzelle Roets (Wierdapark-Suid, groets@tiscali.co.za)


Cori Lamprecht (Pretoria-Oos, niekie@ooskerk.org.za)


..................................................................................................................................................................................
05/11:
Johan Scholtz (Montana, 082 641 5983, jwks@mweb.co.za)
07/11:
Ernst Muller (Florandia, 082 656 1107, erdvark@xsinet.co.za)
08/11:
Thomas Verbeek (Magalieskruin, 084 555 2329, tverbeek@telkomsa.net)

10/11:
Ben van Tonder (Rustenburg-Proteapark, 082 378 0613, benirma@mweb.co.za)

11/11:
Jan Cronjé (Emeritus, 083 625 1820)

Ten slotte

'n Taxi het oor 'n rooi robot gery...  [Foto aangeheg]



BYLAES


Bybel-Media Nuusbrief 18/2011

Jongste Bybel-Media-publikasies

Preekstudies en liturgiese voorstelle (met CD ingesluit)

Seisoene en feeste in die lewe van gemeentes

Die Preekstudies met liturgiese voorstelle – Advent 2011 tot Koninkrykstyd 2012 – is ’n hulpmiddel vir die voorbereiding van eredienste en die ontwikkeling van preke. Dit volg die seisoene van die kerkjaar, en maak gebruik van die teksrooster Revised Common Lectionary, Jaar B. Die Preekstudies en liturgiese voorstelle kan gebruik word saam met die ander publikasie in die reeks, naamlik die Leesrooster.

Hierdie publikasie is onontbeerlik by die gebruik van die weeklikse preeksketse (bekend as Luisterseisoenpreke – Word dokument en die 'PowerPoint' aanbiedings) wat op Bybel-Media webtuiste www.bybelmedia.co.za gratis vir kerkleiers beskikbaar is.

Prys: R220,00 (BTW en posgeld ingesluit). 

Goeie nuus vir die groot getalle leraars wat reeds bestel het – jou kopie is reeds gepos!

Leesrooster Advent 2011 – Koninkrykstyd 2012

Seisoene en feeste in die lewe van gemeentes

Die Leesrooster bied aan lidmate die geleentheid om die erkende teksrooster Revised Common Lectionary (RCL) elke week in hulle persoonlike stiltetyd, met huisgodsdiens of in groepbyeenkomste te volg. Só help dit lidmate om die boodskap van die Bybel oor ’n tydperk van drie jaar in sy groter omvang te lees en te leer ken. Vanjaar se Leesrooster is gegrond op Jaar B van die RCL.

Omdat die Leesrooster aansluit by die seisoene van die kerkjaar, moedig dit lidmate aan om al die feeste, gebruike en gewoontes van die kerkjaar te vier en te ervaar. Voor elke seisoen van die kerkjaar begin, is daar agtergrondinligting oor daardie spesifieke seisoen.

Prys: R69,95 (BTW en posgeld ingesluit)

Talle gemeentes het reeds vir hulle lidmate die puik publikasie bestel – vir hulle is dit ook reeds gepos!

My Bybelbeloftes ... Susan Goosen

50 Bybelbeloftes vir haasbekkies met rooimiere

Volkleur prenteboek met ’n skatkis vol beloftes uit die Bybel. Ryklik geïllustreer met 50 hand-aktiwiteite vir jong kinders van 3 tot 7 jaar. Geskik vir voorlees en selflees.

Susan Goosen is 'n gereeld rubriekskrywer vir die tydskrif LIG. Sy is ook die skrywer van die boek Kom stap saam waarin die bekendste Bybelverhale boeiend oorvertel word.

Met hierdie boek kan jy deur die Bybel reis en die Here se beloftes vir jou leer ken. In elke dagstukkie sal jy een van hierdie beloftes lees. Jy sal ook hoor hoekom dit juis vir jou belangrik is. Die doen-dinge sal jou help om hierdie beloftes vir jou te neem en dit in jou hart te bêre. 

Prys: R149,95 (BTW en posgeld ingesluit)

Lees in die Kerkbode van 4 November

Nuutverkose leiers hou dinkskrum

Die NG Kerk se nuwe leierskap wil alles in hulle vermoë doen om lidmate saam te neem op die pad vorentoe. Dit volg op die Algemene Sinode verlede maand waar rigting-gewende besluite oor die kerk se toekoms geneem is.

Die nuutverkose Moderamen (ASM) het die afgelope week hulle eerste dinkskrum met die oog op die toekoms gehou. Die vergadering het plaasgevind teen die agtergrond van lofbetuiging uit baie oorde dat die NG Kerk uiteindelik sy Rubicon oorgesteek het, maar ook verwyte van drukgroepe dat die kerk sy mense uitverkoop.

Lees ook:

Só help klein en groot gemeentes mekaar 

NG wyksgemeente blom in swart buurt

James Kirkpatrick: Algemene Sinode wys NG Kerk wíl gereformeerd wees

Kerkbode-Kersfonds bring vreugde

10 vrae aan Magdaleen Kruger

60 jaar getroud en nog steeds op dieselfde wentelbaan

Inligting, Navrae en Diensverskaffing: Skakel 0860 26 33 42

Of stuur jou bestelling per e-pos na: bestel@bmedia.co.za
Of koop direk met jou kredietkaart op die webtuiste: www.bybelmedia.co.za
Terug
CLF-materiaal kan jou hande versterk in die 16 dae van aktivisme-veldtog

Die 16 dae van aktivisme teen geweld is ‘n inisiatief wat regoor die wêreld in die tydperk tussen 25 November en 10 Desember gevier word. Suid-Afrika het 1999 by die veldtog aangesluit maar die oorspronklike veldtog is in 1991 deur die Centre for Women’s Global Leadership in New Jersey begin. Die veldtog benadruk die felheid van die geweld wat veral teen vroue en kinders gepleeg word.
Die 16 dae-veldtog word gebruik om mense bewus te maak van hoe ons samelewing ly as gevolg van geweld.  Dit skop af met die internasionale dag teen vrouegeweld op 25 November en eindig met internasionale menseregtedag op 10 Desember. Ander dae wat in hierdie tyd beklemtoon word is Wêreld Vigsdag op 1 Desember, Internasionale gestremdheidsdag op 3 Desember en International Women Human Rights Defenders Day op 29 November. 
Die lys van aktiwiteite gedurende hierdie dae is lank: filmvertonings oor menseregtevergrype in verskillende lande, besprekings tussen aktiviste en ander rolspelers oor hoe om die probleem te oorkom, asook dialoog tussen die verskillende kerke wat betrokke is. Daar is ook vele fondsinsamelingspogings vir nie-regeringsorganisasies en ander organisasies wat gemeenskapsopheffingswerk doen. 

CLF het verskeie pamflette wat handel oor temas wat aangespreek word in hierdie veldtog. As jou kerk of uitreikgroep ‘n aksie beplan vir hierdie tyd, bestel betyds  materiaal wat julle gedurende hierdie tyd kan gebruik. Of as jy as individu weet van iemand wat vasgevang is in die kloue geweld of sosiale probleme, reik uit na hierdie persoon met CLF se materiaal. Dit is gratis, in beperkte hoeveelhede beskikbaar. 

Van die temas wat inskakel by hierdie veldtog is bv:

*  MIV positief wat nou?

*  ‘n Lewe vry van vigs

*  Die mishandelde vrou

*  Gesinsgeweld – is jy ‘n slagoffer?

*  Verkragting

*  Kan misdadigers verander?

*  Van slagoffer tot oorwinnaar

*  Kan die wonde van molestering genees?

*  Alkohol – Iemand na aan my drink te veel

*  Alkohol – wat is die feite?;  hoe weet mens alkohol is ‘n probleem?;  Ek kan nee sê;  Tiener of mamma (Tienerswangerskap)


>>  Vir meer inligting, besoek die webwerf by www.clf.co.za of stuur ‘n e-pos aan amanda@clf.co.za of skakel 021 873 6964.

Terug
Dag van gebed vir personeel van nooddienste

‘n Dag van gebed word op 23 November 2011 vir die personeel van die nooddienste gehou. Stabilis Treatment Centre, LifeMed Ambulance en MON AMI – Trauma Troops is vir die besondere geleentheid se reëlings verantwoordelik .

 Op 23 November 2011 om 12:00 die middag sal die gemeenskap saam met die personeel van die verskillende nooddienste bid vir hul veiligheid deur die feesseisoen. Die erediens sal ook die dank van die gemeenskap aan die lede in uniform oor dra. 

Die erediens sal afgesluit word met ‘n Minute of Sirens wanneer brandweer, polisie, metro polisie en ambulans voertuie hul sirenes vir een minuut lank aan sal skakel om eer te bewys aan kollegas wat die hoogste prys in diens van die mense van die gemeenskap betaal het. Tydens die minuut van sirenes sal die mense binne die kerk ‘n minuut van stilte eerbied.

Die spesiale erediens word op Wednesday, 23 November 2011, deur polisie Kapelaan Norman Mazibuko by NG Kerk – Villieria in 24ste laan om 12:00 (middag) gehou. 

Vir verdere inligting:

Jacques Botes – Stabilis Treatment Centre: 012 333 7702/ 083 892 4200.

Predikante en gemeentes word vriendelik versoek om asseblief  by die dag betrokke te raak.
Terug
Vakature
Hoof van die Sentrum vir Bedieningsontwikkeling (EXCELSUS)
1. POSBESKRYWING

	1.1
	Pligte sluit in:

	1.1.1
	Fasilitering en ontwikkeling van die VBO-program in samewerking met die Kuratorium, die Noordelike Sinodes en die sinodes van Noord-Kaap en KwaZulu-Natal.

	1.1.2
	Bepaling en bestuur van die aanbieding van kursusse en leergeleenthede vir VBO in lyn met die A tot Z-beleid.

	1.1.3
	Bestuur van die proses vir voldoening aan vereistes vir VBO-punte vir leraars in veral die Noordelike Sinodes.

	1.1.4
	Hulp met werwing van artikels vir Verbum et Ecclesia.

	1.1.5
	Oorhoofse verantwoordelikheid vir die kerkeie deel van die teologiese opleiding van NG-Kerk studente aan UP. Dit sluit in die bestuur van die formele vereistes vir die Diploma in Professionele Vorming, kurrikulering, werf en bestuur van dosente, bestuur van 'n formele begeleidingsprogram van studente en verantwoordelikheid vir die kerklike komponent van die gemeentejaar.

	1.1.6
	Self ook verantwoordelikheid neem vir doseerwerk.



1.2 Vereistes vir kandidaat

1.2.1 Bevoegdheid as predikant of proponent in die NG Kerk.
1.2.2 Doktorsgraad in teologie naas die gewone 2 grade vir bevoegdheid van ’n NG leraar.
1.2.3 Bewese ervaring in bestuur en aanbied van kursusse en toerusting.
1.2.4 Bewese en wye ervaring van kerklike werksaamhede.
1.2.5 Wye netwerk met persone in kerklike strukture en die akademie.
1.2.6 Voldoende ervaring in IT wat opleiding kan steun.
1.2.7 Spanwerker met gesonde menseverhoudinge.
1.2.8 Minstens 10 jaar toepaslike ervaring.

1.3 Diensvoorwaardes

1.3.1 ’n Salarispakket volgens sinodale skaal.
1.3.2 Diensaanvaarding 1 Februarie 2012 of so gou moontlik daarna.
1.3.3 Aansoeke en aanbevelings deur kerklike liggame word gerig aan Predikant Teologiese Opleiding, Posbus 12100 Hatfield 0028 of ngkerk@up.ac.za of telefoon 012 420 2892.
1.3.4 Die sluitingsdatum vir aansoeke is 11 November 2011 om 24:00 
Terug
Die Teologiese Seminarium van die VGKSA
Omsendbrief aan Ned Geref gemeentes

UITNODIGING NA GLANS-ETE OP 5 NOVEMBER 2011

Geagte vriende









2011-10-06

Die Verenigende Gereformeerde Kerk in Suider-Afrika (VGKSA) se program vir opleiding van predikante in die noorde van Suid-Afrika was vroeër in Turfloop gebaseer. In 2003 het dit na Pretoria verskuif toe die Turfloop Theological Seminary verander het in die Northern Theological Seminary (NTS). Die voltydse studente van NTS het tot dusver in die middestad van Pretoria geloseer deur kamers in die Foundation (die vroeëre Jeugtuiste) in Vermeulenstraat te huur. Die NTS het ook twee klaskamers en ‘n kantoorruimte in die middestad by PEN gehuur. Daar is egter jare lank al ‘n begeerte by die VGK se kuratorium en studente om self ‘n eiendom in Pretoria te besit. Dit het nou moontlik geword en NTS het op 1 September ingetrek in Reitzstraat 611, Sunnyside (naby Loftus). 

‘n Ander faktor wat hierdie skuif uit die middestad na Sunnyside nodig gemaak het is die feit dat die VGK se twee noordelike sinodes In Junie vanjaar ‘n ooreenkoms met die Universiteit van Pretoria onderteken het wat die VGK nou ‘n volwaardige kerlike vennoot van UP se Fakulteit Teologie maak. Dit beteken dat nuwe voltydse teologiese studente van die VGK van nou af by UP sal studeer. Die skuif na Sunnyside maak dit vir hierdie studente baie makliker maak om daagliks te voet by hulle klasse uit te kom. 

Die VGK het ‘n huislening bekom en die inkomste van NTS – wat tot op hede gebruik is om huur in die middestad te betaal – maak dit moontlik om die huis oor 20 jaar af te betaal. Die NTS organiseer nou ‘n glans-ete om geld in te samel sodat die huis in minder as 20 jaar afbetaal kan word om soveel as moontlik rente te bespaar. 

Ons doel is om te kyk of ons ‘n groot groep gemeentes van die VGK en NGK op een aand in een saal bymekaar kan kry, verenig in ‘n strewe om die NTS se huis af te betaal. Daar is min sulke geleenthede waar VGK- en NGK-gemeentes saamkom om aan ‘n gesamentlike projek te werk. Die tema van die aand is “Building community” en ons het dit reggekry om twee prominente sprekers te kry: Die uitvoerende burgemeester van die Stad van Tshwane, Raadslid KD Ramokgopa, en Emeritus-Professor PGJ Meiring. Hulle gaan praat oor “Building community”, m.a.w. hoe die NGKerkfamilie in die groter Tshwane kan saamwerk om gemeenskap (en gemeenskappe) op te bou. Ons is oortuig dat dit ‘n unieke geleentheid gaan wees en hoop dat dit die begin kan wees van groter samewerking tussen ons.

Hiermee nooi ons julle gemeente hartlik om ons in hierdie projek te ondersteun. Die ete is op 5 November 2011 in ‘n saal van die nuwe Mootvallei-gemeente (die voormalige Magaliesfort-saal) in Killickstraaat 734, Les Marais, naby aan die Eugene Marais-hospitaal. Daar is voldoende (en veilige) parkering rondom die kerkgebou. Die kaartjies kos R250 per persoon en ons sal dit baie waardeer as julle gemeente iemand verantwoordelik maak om vir ons (ten minste) een boekie van 10 kaartjies te verkoop. 

Ek heg die program vir die aand aan, asook ‘n padkaart wat mense kan help om die saal te kry. As julle enige vrae het, skakel gerus Ds Daniel Ramokgadi (083 324 6248) of NTS se kantoorwerker, Me Mpho Morobi. Sy is elke oggend tussen 09:00 en 12:00 beskikbaar vir navrae. Haar kontakbesonderhede is in die briefhoof hierbo.

Met beste wense

Prof JNJ Kritzinger

Voorsitter, NTS-bestuur

082 297 9216

Terug
Evangelisasienuus: VGKSA

NOORD TRANSVAAL

 SEQ CHAPTER \h \r 1OKTOBER 2011
“Die koninkryk van die hemel is soos ‘n mosterdsaadjie wat iemand gevat en in sy land geplant het.  Dit is die kleinste van al die soorte saad, maar as dit uitgegroei het, is dit groter as die tuinplante en word dit ‘n boom, sodat die voëls in sy takke kom nes maak”

 (Matt 13:31-32).

 SEQ CHAPTER \h \r 1‘n BIETJIE NOSTALGIE
1.1.  Kraalhoek:  Ek was nooit ‘n befaamde rugbyspeler nie.  Daarvoor is my lang, maer lyf nie gebou nie.  Darem so af en toe in die laer span ‘n plek gekry, mees-al in Koster se tweede span.  Ons het teen klein dorpe en plekke se spanne gespeel soos Swartruggens, Burgersdorp (by Lichtenburg) Mareetsane, Swartklip (myn) en so aan.  My bo-arms en skouerblaaie was menige Sondag só seer dat ek aan die einde van die diens die seën in paaiemente moes uitspreek - ek kon nie albei arms gelyk hoog optel nie.  Op Swartklip het ek aan die taaiste wedstryd ooit deelgeneem.

In die omgewing van die Pilansberge word drie dinge gemyn:  graniet vir marmerstene (soos daar by Maumong), yster-erts by Thabazimbi en platinum in die Swartklip-omgewing.  Dit was juis my besoek aan daardie wêrelddeel wat so ‘n bietjie nostalgie by my laat opkom het.  Dis droog, dis snik, snikhetend warm en ek wag vir Martiens Mataboge op Swartklip.  Hy is die skriba van die gemeente Saulspoort-Noord.  Hierdie wêreld het plekke met mooi name soos Swartklip, Beeste-kraal, Varkvlei en Kraalhoek.  Martiens moet my begelei na Kraalhoek want om deur daardie myne se kronkelpaadjies te ry as vreemdeling, kom jy selde by jou bestemming uit.

Martiens is ‘n fyn man, hy is al vir 30jaar ‘n klerk in die mynkantoor. Hy was betyds daar, ek was net ‘n bietjie vroeg.  Uiteindelik kom ons op Kraalhoek, een van die talle dorpies en wyke in die Noord-gemeen-te.  In een van sy briewe aan my het hy vertel dat hulle besig is om ’n kerk te bou en my gevra om hulle te kom help.

1.2.  Henri Louis Gonin (1837-1910):  As jong sendeling het ek die Pilansberg-omgewing gaan besoek.  Oral waar jy aan ‘n swartmens die vraag sou vra:  “Aan watter kerk behoort jy?”, sou 2 uit 3 jou antwoord:  “Dutch” (NG Kerk).  Toe die destydse sending kommissie van die NG Kerk daarin kon slaag om vir Henri Gonin as sendeling na die Pilansberge te stuur, het min kon glo wat die Here deur één mens in ‘n ongekerstende deel sou kon doen.

Gonin is in 1837 in Sainte Croix, Switzerland gebore en studeer aan die teologiese skool in Geneve.  In 1861 ontmoet hy vir William Robertson wat gestuur is om predikante, sendelinge en onderwysers te werf vir die NG Kerk in SA.  Op 16 Desember 1861 stap hy en sy vrou in Kaapstad aan wal.  Twee plase (Welgeval 1864) en Saulspoort (1868) word as sendingstasies aangekoop.  Henri het op Saulspoort gewoon en in 1910 (kort nadat hy die eerste Wêreld-sendingkonferensie in Edinburg bygewoon het) is hy oorlede.  Maar twee gemeentes (Noord en Oos) is later afgestig en in die 3 Saulpoort gemeentes is daar tans 14 900 lidmate

Die mosterdsaadjie het ‘n groot boom geword!

1.3.  ‘n Nuwe Kerk:  “Ons vaders het die ou kerk self gebou in 1972.  Maar nou is hy té klein en daar is barste in die mure.  Drie jaar gelede het ons begin om die nuwe kerk te bou en elke lidmaat gee elke maand ‘n bedrag geld daarvoor.  Sover het ons al meer as R320 000 gebruik vir die bou-werk.  Die vloer se onderste deel is gegooi, die mure is gebou, met staalrame vir die vensters en die dak is opgesit (staalkonstruksie).”

Hulle kyk my skeef aan toe ek sê:  “Dan is julle nou halfpad met die gebou.  Dit gaan nog R300 000 of meer kos om dit klaar te maak - en geld het ek nie om vir julle te gee of te belowe nie.”

1.4.  Die Here sal Voorsien:  Ek het aan hulle vertel wat ons basis van inkomste is en dat ons tans nog besig is met onvoltooide projekte.  Maar ons laat dit in die hande van die Here.  Trouens, dit is Sý kerk en as dit Sy wil is sal die fondse bekom word.   Saam sal ons glo en bid en wag. 

2.  BYBELS MET VLIEGTUIE:  In ons Augustusmaand se nuusbriefie het ons melding gemaak van MAF wat oor ‘n vliegtuig beskik om Bybels te versprei.  Die Venda-Bybels wat ons aan hulle kon gee is na Masisi geneem.  Masisi wek baie emosies in my op.

Toe ek die eerste maal op Masisi gekom het (1975) was daar géén christene in die dorpie nie. ‘n Paar jaar later het ons (tydens ‘n veldtog) op ‘n “duiwelsfees” afgekom.  By so ‘n fees word bose geeste opgeroep en dan in mense gestuur om hulle tot wandade te manipuleer.  Later sou (wyle) Louw Koch en ek die eerste staalkonstruksie vir ‘n kerkie daar oprig, maar dit was gou té klein.  (Wyle) ds Cyril Mpe het hulp van elders ontvang en ’n groot kerk opgerig.

Ds J C BEUKES en Personeel

Terug
Sentrum vir Kontekstuele Bediening - Fakulteit Teologie (UP)

in samewerking met  Sentrum vir Bedieningsontwikkeling Excelsus  bied aan: 
Jy word vriendelik uitgenooi na ons volgende geleenthede/kursusse vir voortgesette bedieningsontwikkeling. Vir detail kan jy die betrokke kursus op die webbladsy van die Sentrum vir Kontekstuele Bediening (www.ccm.up.ac.za) oproep by Afrikaans (akademiese programme(. 
	NOVEMBER


JEUGBEDIENING P000046 (Tweetalige Aanbieding)

Doel van die kursus: 

Die bediening aan kinders en jongmense in Suid- en Suider Afrika is ‘n groot  uitdaging. Deur hierdie kursus word leraars en ander jeugleiers opgelei en gemotiveer om ‘n effektiewe bediening aan klein kinders, tieners en jongmense te behartig binne die Suid- en Suider Afrikaanse konteks en as wesenlike deel van die plaaslike gemeente. 

Kursusleiers:
Prof Malan Nel. Verskeie ander dosente: Ds Johan Avenant, Dr Zander vd Westhuizen, Ds Tienie Bosman, Dr Jan Grobbelaar, Hayley walker, Jean Geertsen, Ds Paul du Toit

Plek: Pretoria

Datums:

Week 1: 14 - 17 Nov 2011

Week 4: 16 -19 Junie 2012

Week 2: 30 Jan - 02 Feb 2012

Week 5: 17 – 20 Sept 2012

Week 3: 30 April - 03 Mei 2012

Week 6: Will be determined

Wie leef, leer. Wie leer, leef.

Kontakbesonderhede:  Suki van Jaarsveld by suki.vanjaarsveld@up.ac.za of besoek Web: www.ccm.up.ac.za 

